Bosna i Hercegovina

Federacija Bosne i Hercegovine

FEDERALNO MINISTARSTVO 
OKOLIŠA I TURIZMA

Bosnia and Herzegovina

Federation of Bosnia and Herzegovina

FBiH  MINISTRY OF 
ENVIRONMENT AND TOURISM
Broj: UPI 05/1-02-19-4-109/23
Sarajevo, 05.04.2024. godine

Federalno ministarstvo okoliša i turizma, na osnovu čl. 65. i 71. Zakona o zaštiti okoliša („Službene novine Federacije BiH“, broj 15/21) i člana 7. stav (1) tačka a) Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH“ broj 51/21, 33/22 i 104/22) i člana 200. Zakona o upravnom postupku („Službene novine Federacije BiH“ br 2/98, 48/99 i 61/22), rješavajući po zahtjevu stranke RWP VITOROG d.o.o., Banja Luka, za prethodnu procjenu uticaja na okoliš za – Projekat izgradnje Vjetroelektrane "Škadimovac" snage 110 MW, općina Glamoč, d o n o s i

RJEŠENJE

1. Utvrđuje se da za Projekat izgradnje Vjetroelektrane "Škadimovac" snage 110 MW, općina Glamoč, nije potrebno dalje provođenje procjene uticaja na okoliš putem izrade Studije uticaja na okoliš.

Dalje provođenje procjene utjecaja na okoliš izradom Studije utjecaja na okoliš nije potrebno iz sljedećih razloga:

· Na temelju kriterija iz priloga IV. Uredbe, o karakteristikama projekta, lokaciji projekta, karakteristikama potencijalnog uticaja, te uticaja koji su opisani u Zahtjevu investitora, 

· Uključivanjem javnosti i zainteresirane javnosti, konstatovano je da tokom rada neće biti značajnih uticaja na okoliš i zdravlje ljudi, a mjere zaštite okoliša tokom eksploatacije sadržane su u tački 3. dispozitiva ovog Rješenja,
· Nakon provedenog navedenog postupka i utvrđenog činjeničnog stanja, izvršena je ocjena svih dokaza koji su priloženi uz zahtjev, kao i mišljenja subjekata koja su dostavljena Ministarstvu prema članu 70. stav (3) Zakona.  Na to činjenično stanje i dokaze, primijenjena je  ček lista iz člana 6. stav (5) Uredbe, pa je utvrđeno da u ovom slučaju nije potrebno dalje provođenje procjene uticaja na okoliš putem izrade studije uticaja na okoliš.
2. Prethodna tačka 1. ovog dispozitiva odnosi se na Projekat izgradnje Vjetroelektrane "Škadimovac" snage 110 MW, općina Glamoč: 

a) Podaci o nositelju projekta: „RWP Vitorog” d.o.o. Banja Luka, Oštrin Brijeg 24, 80 230 Glamoč, odgovorna osoba: Zoran Bibić,

b) Podaci o lokaciji i sažeti opis lokacije projekta: 
Vjetroelektrana Škadimovac 110 MW, nalazit će se na području Općine Glamoč, Herceg-Bosanska županije, FBiH, Bosna i Hercegovina. Planirana je istočno od Glamočkog polja i to na planinskom predjelu Hrbine i Kujača, koji se proteže u smjeru sjeverozapad-jugo istok, od Hrbina na zapadu do Vitoroga i granice sa Općinom Jajce na sjeveroistoku i istoku.
Koordinate vjetroagregata (Gauss- Kruger 6):
	Pozicije vjetroagregata
	Geografski koordinatni sustav

	
	Geografska širina (Y)
	Geografska dužina (X)

	1
	6423592
	4881121

	2
	6422692
	4881868

	3
	6421229
	4882914

	4
	6425391
	4880437

	5
	6424874
	4880750

	6
	6426202
	4879649

	7
	6420595
	4883997

	8
	6425485
	4879146

	9
	6426235
	4880496


	10
	6421614
	4882756

	11
	6421972
	4882539

	12
	6421144
	4883310

	13
	6424000
	4881057

	14
	6422410
	4882204

	15
	6426750
	4878319

	16
	6423255
	4881367

	17
	6420823
	4883638

	18
	6425820
	4880421

	19
	6424449
	4880844

	20
	6426315
	4878442

	21
	6427215
	4879087

	22
	6426101
	4880054


Vjetroelektrana Škadimovac planira se graditi na zemljištu koje se nalazi pod koncesijom i pokriveno je koncesijskim poljem, koje je označeno kao: k.č. br. 5/3, 68/5, 68/6, 68/7, 68/8, 68/9, 68/10, 105/4, 106/1, 721/2, 793/4, 793/5, 793/6, 820/3, 825/2, 827/3, 828/4, 831/3, 840/6, 840n, 84018, 84019, 040110, 840111, 841/6, 841n, 841/8, 844/2, 1005/3, 1099/2, 1100/2, 1161/5, 1503/3, 1634/4, 1634/5, 1634/6, 1635/4, 1635/5, 1641/3, 1643/3, 1651/6, 1651n, 1651/8, 1662/3, 1664/4, 1664/5, 1665/2, 1666/3,1906/3, 1906/4, 1917/8, 1917/9, 1917/10, 1917/11 , 1940/3, 1940/4, 1964/4, 1964/5,1965/3, 1971/2, 1982/3, 1983/3, 1985/4, 1985/5, 2010/2, 2010/3, 2010/5, 2094/3, 2094/4, 2206/2, 2206/3, 2208/4, 2209/2, 2209/4, 2223/2, 12, 27, 28, 30, 43, 45, 46, 48,49,50,60,63,64, 78,85,409, 780, 788, 799, 800,802,806,807,808, 810,811, 816, 842, 849, 975, 978, 984, 985, 996, 1013, 1017, 1018, 1021, 1022, 1032, 1033, 1044, 1045, 1047, 1048, 1049, 1050, 1067, 1072, 1077, 1080, 1087, 1088, 1090, 1091, 1094, 1101, 1102, 1144, 1640, 1655, 1656, 1657, 1689, 1900, 1920, 1921, 1924, 1940/1, 1940/2, 1940/3, 1987, 1989, 1992, 1997, 1998, 1999, 2000, 2001, 2039, 2040, 2041, 2042, 2043, 2044, 2060, 2063, 2064, 2069, 2070, 2071, 2073, 2074, 2075, 2078, 2086, 2089, 2090, 2091 , 2097, 2107, 2114, 2115, 2119, 2120, 2135, 2136, 2137, 2142, 2144, 2147, 2154, 2157, 2160, 2168, 2172, 2173, 2180, 2184, 2185, 2186, 2191, 2193, 2195, 2201, 2210, 2211 i 2222 K.O. Hrbine i k.č. br. 362, 1279, 2935, 2941 , 2943, 2974, 2982, 2987, 3017, 3562, 3563/1, 3563/2, 3806, 3807, 3808, 3819, 3820, 3823, 3824, 3834, 3835, 3836, 3837, 3838, 3851, 3855, 1962, 1962/8, 1962/9, 1962110, 1962111, 1971/3, 3096/4, 3098/3, 3287/3, 3564/5, 3564/6, 3601/3, 3605/,4 3606/4, 3606/5, 3606/6, 3606, 360112, 3608/3, 3609/3, 3624/6, 3624/7, 3624/8, 3625/4, 3625/5, 3625/6, 3627/3, 3629/3, 3630/3, 3632/3, 3632/4, 3634/3, 3635/3, 3665/4, 3663/5, 3665/6, 3668/2, 3800/3, 3800/4, 3800/5 i 3891/4
Ugovor o koncesiji, br. 1/2014 sklopljen je između Ministarstva gospodarstva HBŽ i investitora“WBL CITY PROJECT“ d.o.o. Banja Luka. Odlukom o davanju suglasnosti na prijenos koncesije br. 01- 02-300-1/17, koju je donijela i usvojila Vlada Hercegbosanske županije dana 21.12.2017. godine, sva prava iz ugovora o koncesiji prenesena su na poduzeće „RWP Vitorog” d.o.o. Banja Luka.
c) Podaci o projektu i sažeti opis projekta: 

Vjetroelektrana Škadimovac 110 MW, namijenjena je za proizvodnju električne energije iz obnovljivog izvora (energije vjetra) i predaju elektroenergetskom sustavu Bosne i Hercegovine, u skladu sa zakonskim propisima koji uređuju područje energetike i obnovljivih izvora energije. Zahvat u prostoru izgradnja Vjetroelektrane Škadimovac 110 MW obuhvaća izgradnju ukupno 22 proizvodne jedinice - vjetroagregata nazivne jedinične snage od 5,0 MW, s pristupnim putovima, manipulativnim platoima za montažu vjetroagregata i podzemnom internom srednjenaponskom 35 kV i DTK mrežom do trafostanice TS 110/35 kV, koja je također sastavni dio ove Vjetroelektrane. Planirano je da se radni platoi i pozicije vjetroagregata postavljaju na pozicijama za koje nisu potrebni veliki zahvati u okolišu na način da se koristi postojeća mreža putova. Također, trase pristupnih putova koristiti će se kao trase internog kabelskog povezivanja vjetroagregata, u cilju očuvanja prostora. Dominantan dio vjetroparka je smješten u dijelu gdje nema šume.
3. Mjere zaštite okoliša :
Mjere za smanjenje utjecaja na okoliš: 
Zauzimanje zemljišta 
- Koristiti isključivo zemljište koje je određeno za gradnju, u skladu s idejnim projektom i koncesijskim ugovorom, 

- Ne izlaziti van okvira granica radova koje su zadane idejnim projektom, kako se ne bi bespotrebno zauzimale dodatne površine, 

- Maksimalno optimiziranje površina za skladištenje i montažu te servisnih i pristupnih cesta u cilju smanjenja zauzimanja zemljišta, a sve definirati glavnim građevinskim projektom. 
Promjena vizure krajolika 

- Za građevinske aktivnosti koristiti ppostojeće puteve i staze što je više moguće, kako bi se umanjio utjecaj na vizuru područja, 

- Nakon izgradnje, planirati aktivnosti pošumljavanja oko pristupnih i servisnih cesta onim vrstama biljaka koje su već prisutne na predmetnom području, kako bi se intervencija na vizuru područja uklopila u okolni krajolik, 

- Glavnim građevinskim projektom predvidjeti takvu boju vjetroagregata da se što lakše stope sa pozadinom odnosno nebom na obzoru.
Treperenje pojavom zasjenjenja

Za VE Škadimovac izrađena je Studija zasjenjenja, moguće je utjecaj svesti na minimum tehničkim rješenjima poput drukčijeg rasporeda vjetroturbina, automatskim gašenjem itd,
- Za one objekte, za koje je identificiran utjecaj zasjenjenja (ovakvi slučajevi nisu zabilježeni studijom) duži od 20 min/dan potrebno je zaustaviti pojedini vjetroagregat koji stvara efekt zasjenjenja, sukladno rezultatim softverskog proračuna (datum i vrijeme trajanja efetkta).

Svjetlosno onečišćenje

- Za signalizirajuća svjetla, instalirati daljinski software koji bi palio svjetla samo u slučajevima nailaska sredstava zračnog prometa na nižim visinama,

- Za osvjetljenje trafostanice koristiti LED rasvjetu koja ima opciju dualnog intenziteta osvjetljenja (tzv. Dual Brite®) koje kontrolira senzor pokreta, tako da većinu vremena

prevladava osvjetljenje niskog intenziteta.

Utjecaj na floru i faunu:

- Izbjegavati sječu šume koliko je maksimalno moguće,

- Nakon dovršetka izgradnje, u suradnji sa Upravom za  šumarstvo HBŽ i Hercegbosanskim šumama planirati aktivnosti pošumljavanja oko pristupnih i servisnih cesta, onim vrstama biljaka koje već postoje na tom području i koje neće ugroziti rad vjetroelektrane,

- Pažljivo skladištenje opasnih tvari (maziva, ulja, gorivo, boje itd.) na vodonepropusnim podlogama tijekom izgradnje,

- Parkiranje mehanizacije isključivo na platou koji je predviđen za te namjene po Planu organizacije gradilišta,

- Upravljati otpadom u skladu s Planom upravljanja građevinskim otpadom tijekom izgradnje,

-Izbjegavati bilo kakve građevinske radove unutar predloženog NATURA2000 područja.

-Građevinske aktivnosti svesti na najmanju moguću mjeru i obavljati ih u granicama prostora koji je predviđen za to,

- Tijekom aktivnosti miniranja i bušenja, odabrati one tehnologije i tip eksploziva za koji je dokazano da ima najmanje utjecaja na živi svijet,

- Upravljati otpadom u skladu s Planom upravljanja građevinskim ptpadom tijekom izgradnje, kako bi se spriječila manipulacija otpada od strane divljih životinja, koje mogu biti oportunisti u ovom smislu, 
- Održavati stalan kontakt s upravom za šume i sa lovačkim društvima, kako bi se stekao realan uvid u utjecaj izgradnje vjetroelektrane na lovnu divljač i njihovu brojnost. 

Emisije u zrak tijekom izgradnje: 
- Koristiti strojeve koji su tehnički ispravni i redovito održavani. U slučaju dužeg zadržavanja transportnih vozila na lokaciji, motorna vozila se gase. 

- Izbor transportnih putova treba biti točno određen i sav transport se treba odvijati istim, što će rezultirati najmanjim mogućim negativnim utjecajem na stanovništvo. Po potrebi implemetirati plan upravljanja prometom. 

- U slučaju vjetrovitog i suhog vremena, provoditi aktivnosti prskanja i kvašenja aktivnih površina gradilišta i pristupnih cesta vodom, 

- Prilikom transporta na gradilište, svi rasuti materijali (pijesak, šljunak itd.) moraju biti nakvašeni, kako se ne bi stvarale emisije prašine i isti raznosio po prometnicama. Emisije buke tijekom izgradnje: 

- Bučne radove organizirati na način da se obavljaju isključivo tijekom dnevnog razdoblja, a samo u izuzetnim slučajevima, kada to zahtjeva tehnologija, tijekom noći, 

- Strojevi koji djeluju na lokalitetu trebaju biti tehnički ispravni u cilju smanjenja emisije buke, 

- Izvršiti jednokratno mjerenje okolinske buke u dnevnom i noćnom režimu rada vjetroelektrane, 

- Ukoliko jednokratno mjerenje pokaže prekoračenje graničnih vrijednosti buke s obzirom na namjenu područja sukladno Zakonu o zaštiti od buke („Službene novine F BiH” broj: 110/12), provoditi redovan godišnji monitoring okolišne buke.
Nastanak otpada: 

- Sav otpad (opasni i neopasni) pravovremeno zbrinjavati od strane ovlaštenog poduzeća. Jedini utjecaj tijekom faze rada vjetroelektrane jeste nastajanje ambalažnog i elektronskog otpada tijekom servisiranja i popravki na postrojenju u slučaju eventualnih kvarova. Ovaj otpad se mora zbrinjavati u skladu sa Zakonskom regulativom i od strane ovlaštenih poduzeća. 

- Izraditi Plan upravljanja otpadom i postupati po istom. 
Utjecaj na vode (isključivo u akcidentnim situacijama) 

- U slučaju akcidenta pozvati nadležnog inspektora za vode i Agenciju za vodno područje Jadranskog mora te Agenciju za vodno područje rijeke Save s obzirom da se lokacija VE Škadimovac nalazi na vodorazdjelnici i spada u oba sliva Jadranski i Crnomorski, 

- U slučaju akcidenta poduzeti sve moguće aktivnosti za sprječavanje daljnjeg zagađenja (postavljanje tankvane i sakupljanje štetne materije u istu, postavljanje upijajućih sredstava, iskop kontaminiranog tla, kako se zagađenje ne bi širilo u podzemlje itd.), 

- Glavnim projektom obvezno predvidjeti tankvanu, betonsku kadu za prihvat transformatorskog ulja u trafostanici, 

- Trafostanica i svaki vjetroagregat treba biti opremljen sa sredstvima za upijanje ulja i maziva za slučaj akcidenta.
Mjere zaštite kulturno-povijesne baštine:
· Ukoliko bi tijekom izgradnje VE Škadimovac došlo do otkrića elemenata kulturno – povijesnih vrijednosti, Investitor je dužan obavijestiti nadležnu službu.
· Ukoliko se prilikom izvođenja radova pronađu artefakti za koje se može pretpostaviti da imaju svojstva dobra kulturno-povijesnog naslijeđa, radove je potrebno odmah zaustaviti i sukladno zakonskoj regulativi o tome obavijestiti Zavod za zaštitu spomenika u sastavu Federalnog ministarstva kulture i sporta 
Nakon puštanja vjetroelektrane u rad, provesti obvezan dvogodišnji monitoring ptica i šišmiša, koji će uključivati:

identifikaciju svih ptičjih vrsta koje se pronađu tijekom terenskih obilazaka detektorima, analizu leta ptica na tri različite visine uz pomoć detektora, bilježenje lokacija gnijezda na širem području vjetroelektrane, analizu smrtnosti ptica na osnovu terenskih obilazaka, analizu vrsta ptica koje su aktivne noću, analizu preleta šišmiša zabilježenih detektorima, analizu smrtnosti šišmiša na osnovu terenskih obilazaka,

- Ukoliko se monitoringom identificiraju vremenski prozori u kojima stradava značajan broj jediniki ptica ili šišmiša, potrebno je zaustaviti rad vjetroagregata u tom vremenskom prozoru,

- Glavnim građevinskim projektom predvidjeti vrhove lopatica vjetroagregata u crvenoj boji, kako bi bile vidljivije pticama.

Mjere smanjenja utiecaja vjetroelektrane na ptice i šišmiše tijekom i nakon izgradnje:
· U slučaju identifikacije zaštićenih i strogo zaštićenih vrsta, njihova staništa treba zaštititi od mogućnosti utjecaja, te gdje je god moguće, privremeno ih ograditi u cilju njihove zaštite tokom izgradnje,

· Sve “grube” radove izvoditi od srpnja do ožujka tako da se ptice ne ometaju tijekom perioda gniježđenja,

· Svesti na minimum puteve, ograde i ostalu infrastrukturu,

· Razviti plan restauracije staništa, takav da otklanja ili umanjuje negativne utjecaje na osjetljive vrste ptica, a koji održava ili unaprijeđuje uvjete staništa za ostale vrste,

· Izbjegavati privlačenje gustih populacija plijena (glodavaca) koji koriste ptice grabljivice,

· Smanjiti dostupnost strvina provođenjem odgovorne zoohigijene (uklanjanje uginulih životinja, zabrana slobodne paše itd.) da bi se izbjeglo privlačenje škanjaca, orlova i lešinara,

· Radove uklanjanja postojeće vegetacije i pripreme terena potrebno je izvoditi izvan razdoblja gniježđenja većine vrste ptica (od početka kolovoza do kraja ožujka), a u slučaju pronalaska gnijezda ugroženih vrsta ptica potrebno je spriječiti svako uznemiravanje te o pronalasku obavijestiti nadležnu instituciju,

· U slučaju pronalaska kolonije šišmiša nužno je ne uznemiravati ih i ne rastjerivati te o pronalasku obavijestiti nadležnu instituciju,

· Preporučljivo je obojiti lopatice UV bojama koje ih čine uočljivim pticama,

· Obavezno je postavljanje naprava koje enemogućavaju slijetanje ptica na strukture vjetroturbine,

· Instalirati treptuća svjetla na gondolama vjetroturbina kako bi noću bile vidljive pticama i tako spriječiti potencijalne kolizije ptica s vjetroturbinom,
· Instalirati ultrazvučne uređaje koji će služiti kao repelent odnosno sredstvo za odvraćanje šišmiša od vjetroturbina čime će se smanjiti potencijalni broj sudara;
Sukladno smjernicama zaklade Scottish National Heritage za monitoring ptica i šišmiša tijekom realizacije projekata i najboljim međunarodnim praksama, prije izgradnje VE Škadimovac, potrebno je provesti monitoring nultog stanja faune ptica i šišmiša u trajanju od jedne godine.

Potrebno je izvršiti dodatna istraživanja ornitofaune prije puštanja u rad vjetroelektrane, tj. provesti obvezan monitoring nultog stanja faune ptica i šišmiša u trajanju od jedne godine,  (u vrijeme migracija ptica) i faune slijepih miševa (od marta do septembra) od strane stručnih biologa/ekologa, te na osnovu dobivenih podataka razmotriti promjenu rasporeda vjetroagregata kako bi se pozicionirali što linearnije, jer gusti, raštrkani raspored nepovoljno utiče na ptice selice i grabljivice prilikom preleta i po potrebi predložiti dodatne mjere zaštite. U slučaju pronalaska gnijezda ugroženih vrsta ptica (posebno grabljivica) spriječiti svako uznemiravanje ovih vrsta za vrijeme gniježđenja.

Također, potrebno je izvršiti dodatna istraživanje flore sa fokusom na ugrožene, osjetljive i endemične biljne vrste.

Monitoring ornitofaune:

Ovaj monitoring treba da obuhvati dvogodišnje praćenje ptica da bi se dobio kompletan uvid u utjecaj koji VE Škadimovac može imati na ptice tijekom svog rada. Istraživanje treba biti provedeno po metodologiji koja predstavlja najbolju europsku praksu u provođenju monitoringa na područjima vjetroparkova (Scottish Natinal Heritage 2017) i koja je opće prihvaćena od strane svih relevantnih  zaštitarskih i finansijskih organizacija (IFC, EBRD). Jednogodišnji monitoring bi trebalo da pruži informacije o korištenju projektne oblasti od strane ptica koje su sklone sudarima sa vjetroturbinama – ciljne vrste, brojnosti i distribuciji ptica koje se gnijezde na projektnom području i okolini (ptice grabljivice koje imaju veće areale aktivnosti). 

Monitoring nakon izgradnje treba pružiti sljedeće rezultate:

1. Faktor smrtnosti ( broj uginulih ptica),

2. Faktor rizika (smrtnost) za svaku turbinu i polje vjetroelektrane u cjelini,

3. Razdoblje povećanog i smanjenog rizika tijekom godine,

4. Utjecaj vremenkih prilika na faktore prisutnosti i smrtnosti,

5. Faktor rizika za vrste s visokim stupnjem ugroženosti.

Metodologija istraživanja treba da se sastoji od:

1. Istraživanje po povoljnim tačkama (Vantage point survey),

2. Istraživanje ptica gnjezdarica,

3. Istraživanje ptica grabljivica,

4. Istraživanje sova i drugih noćnih vrsta ptica,

5. Mjesečni pregled/monitoring platoa vjetroturbina u cilju pronalaženja mrtvih jedinki, kako bi se utvrdilo je li došlo do sudara i koliko često.

Svaki vjetroagregat treba nadzirati zasebno i to makar jednom mjesečno – u razdoblju od prosinca do travnja, te dva puta mjesečno – od svibnja do studenog. Potreban je pojačan nadzor u slučaju smanjene vidljivosti, kada se očekuje da bi ptice mogle koristiti vjetroagregate kao odmorište u vrijeme seobe. U krugu od 50 metara od turbine za manje ptice i u krugu od 250 metara za grabljivice treba odrediti vrstu ptica i njihov broj, te njihovo ponašanje (da li lete oko turbine, stoje na  njoj, love itd).

Pored ciljnih vrsta, informacije se prikupljaju i za sekundarne ciljne vrste. U ove vrste spadaju one vrste sa manjim rizikom od sudara sa vjetrenjačama poput čaplji i/ili ptica grabljivica i močvarica od nižeg značaja za zaštitu od primarnih.

Također, tijekom istraživanja bilježi se i prisustvo svih drugih vrsta ptica prisutnih na projektnoj oblasti. Spisak svih zabilježenih vrsta ptica treba priložiti na kraju godišnjeg izvještaja.

Ovisno o rezultatima, ukoliko bude potrebno odrediti će se da li je potrebno nastaviti monitoring ili poduzeti potrebne zaštitne mjere. U slučaju da se utvrdi smrtnost ptica predvidjeti provedbu svih mogućih mjera zaštite uključujući i prilagođavanje i/ili ograničavanje rada vjetroturbina u vrijeme najveće aktivnosti, osobito za vrijeme proljetnih i jesenskih  sezonskih migracija kao i dnevnih migracija prema lovnom staništu. 

Monitoring šišmiša:

Potrebno je provesti monitoring nakon izgradnje energetskog parka. Ovaj monitoring treba obuhvatiti dvogodišnje praćenje šišmiša da bi se dobio kompletan uvid u stanje i zastupljenost šišmiša na utjecajnom području koje obuhvaća VE Škadimovac. Istraživanje treba izvršiti prema metodologiji koja predstavlja najbolju europsku praksu u provođenju monitoringa na područjima vjetroparkova (EUROBATS) i koja je općeprihvaćena od strane svih relevantnih zaštitarskih I finansijskih organizacija (IFC, EBRD). Dvogodišnji monitoring treba pružiti informacije o korištenju projektne oblasti od strane šišmiša, brojnosti i distribuciji na projektnom području i okolini kako bi se izračunao indeks aktivnosti koji ukazuje na značaj istraživanog područja za faunu šišmiša.

Metodologija istraživanja treba se sastojati od:

1. Istraživanja pomoću ručnog detektora za šišmiše, 

2. Istraživanja pomoću automatskih detektora za šišmiše,

3. Istraživanje platoa oko vjetroturbina u cilju pronalaženja mrtvih jedinki, kako bi se utvrdilo je li došlo do sudara i koliko često.
U skladu sa ovim rješenjem rezultate monitoringa dostavljati ovom federalnom ministarstvu.

4. Zahtjev za prethodnu procjenu uticaja na okoliš smatra se sastavnim dijelom ovog rješenja.

5. U slučaju promjena na planiranom projektu, investitor je dužan u vezi sa istim obratiti se Federalnom ministarstvu okoliša i turizma, kako bi se primjenile odredbe Poglavlja IX. Zakona (Procjena uticaja na okoliš) i Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH", broj: 51/21 i 33/22 i 104/22).
6. Pravomoćno rješenje da nije potrebno dalje provođenje procjene uticaja na okoliš putem izrade Studije uticaja na okoliš, dostavlja se nadležnom organu kod podnošenja zahtjeva za izdavanje urbanističke saglasnosti u skladu sa posebnim propisom iz oblasti građenja (član 1. Uredbe o izmjenama i dopunama Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš ("Službene novine Federacije BiH", broj: 33/22).
7.
Za predmetni projekat prema Uredbi kojom se utvrđuju pogoni i postrojenja koja moraju imati okolišnu dozvolu ("Službene novine Federacije BiH", broj: 51/21, 74/22) i Pravilniku o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i  96/22) nije potrebno pribaviti okolišnu dozvolu.
8.
U skladu sa članom 84. Zakona o zaštiti okoliša FBiH, za pogone i postrojenja za koje nije potrebno pribaviti okolišnu dozvolu, opšte obaveze operatora u vezi sa zaštitom okoliša propisuju se i kroz druge potrebne dozvole.  Mjere zaštite okoliša moraju se poštovati tokom izgradnje, rada, održavanja i prestanka rada pogona i postrojenja. 
9.
Inspekcijski nadzor nad provođenjem mjera zaštite okoliša u skladu sa ovim Rješenjem nadležna je Federalna uprava za inspekcijske poslove.
10. Nastale količine svih vrsta otpada u fazi izgradnje, rada ili prestanka rada postrojenja potrebno je prijaviti u bazu podataka u skladu sa Zakonom o upravljanju otpadom („Službene novine FBiH“, 33/03, 72/09, 92/17) i pripadajućim podzakonskim aktima koju vodi Fond za zaštitu okoliša.
11. Ovo rješenje prestaje važiti ukoliko se promijene uslovi u skladu s kojima je izdato.
OBRAZLOŽENJE

Podnositelj zahtjeva – RWP Vitorog” d.o.o. Banja Luka, obratio se dana 11.05.2023. godine Federalnom ministarstvu okoliša i turizma sa zahtjevom za prethodnu procjenu utjecaja na okoliš za Projekat izgradnje Vjetroelektrane "Škadimovac" snage 110 MW, općina Glamoč. Zahtjev je predat u formi koju nalaže Uredba o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH“ broj 51/21, 33/22 i 104/22) ( u daljem tekstu Uredba), na obrascu iz Priloga III. Uredbe, izrađen od strane ovlaštene konzultantske kuće Zagrebinspekt d.o.o, Mostar.

Pravni osnov za vođenje postupka prethodne procjene uticaja na okoliš su odredbe člana 65., 68. i 71. Zakona o zaštiti okoliša i član 7. stav (1) tačka a) Uredbe. Naime, za projekte sadržane u Prilogu II. Projekti za koje Federalno ministarstvo odlučuje o potrebi provođenja procjene uticaja na okoliš, poglavlje 3. ENERGETSKA INDUSTRIJA (h) Postrojenja koja koriste snagu vjetra za proizvodnju električne energije, Federalno ministarstvo okoliša i turizma provodi postupak prethodne procjene u kojem će odlučiti o potrebi daljeg provođenja procjene uticaja na okoliš putem izrade Studije.

Nakon uvida u dostavljeni zahtjev i priloženu dokumentaciju, utvrđeno je da je podnositelj Zahtjeva dostavio:

a) Zahtjev za prethodnu procjenu utjecaja na okoliš u formi obrasca iz Priloga III. Uredbe  izrađen od strane ovlaštene konzultantske kuće Zagrebinspekt d.o.o, Mostar, travanj 2023,
b) Karta Buke broj: 01-2-1-192-IV/23, travanj 2023, izrađena od strane ZGI d.o.o., Mostar,

c) Studija Zasjenjenja, broj: 01-2-192-IV/23, travanj 2023, izrađena od strane ZGI d.o.o., Mostar,
d) Kopija Ugovora o koncesiji između WBL CITY PROJECT d.o.o., Banja Luka i Ministarstva gospodarstva HBŽ, Livno 23.01.2014. godine,
e) Odluka o javnom interesu za izgradnju VE Škadimovac sa popisom parcela – Rješenje broj: OV-01-02-126/18 od 25.07.2018 godine,
f) Izmjena i dopuna Odluka o javnom interesu za izgradnju VE Škadimovac sa popisom parcela - Rješenje broj: OV-01-02-145/18 od 31.10.2018 godine,
g) Kopiju Ugovora o prijenosu novčanih sredstava u svrhu realizacije Odluke o javnom interesu broj: 01-14-4-783/18 od 08.12.2018. godine,
h) Izjava o istinitosti, tačnosti i potpunosti podataka sadržanih u zahtjevu (Prilog V) koja je potpisana od odgovornog lica podnosioca zahtjeva ( NIJE ovjerena u skladu sa Uredbom),

Razmatrajući podneseni zahtjev i uvidom u priloženu dokumentaciju, utvrđeno je da je zahtjev podnešen kako je propisano na obrascu iz Priloga III. Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš („Službene novine Federacije BiH“ broj 51/21), ali da ne sadrži sve potrebne elemente propisane članom 69. stav (2) Zakona o zaštiti okoliša („Službene novine Federacije BiH“, broj 15/21).
Dana 10.07.2023. godine, investitoru je upućen akt kojim je tražena dopuna Zahtjeva za prethodnu procjenu uticaja na okoliš za projekt izgradnje vjetroelektrane Škadimovac 110 MW u općini Glamoč, u skladu sa članom 69. stav (2) Zakona o zaštiti okoliša („Službene novine Federacije BiH“, broj 15/21). 
Investitoru je dana 07.07.2023. godine upućen akt kojim se investitor obaviještava da je predmetni zahtjev potrebno dopuniti izvodom iz prostorno-planskog akta, nakon što isti bude usvojen od strane nadležnog organa.
Dana 30.11.2023. godine investitor je dostavio dopunu Zahtjeva, na način na koji je to traženo aktima od 10.07.2023. i 07.07.2023. godine, te između ostaloga, u bitnom dostavlja: 
- Dopunjeni Zahtjev za prethodnu procjenu utjecaja na okoliš (Prilog III)
- Izjava o istinitosti, tačnosti i potpunosti podataka sadržanih u zahtjevu (Prilog V) koja je potpisana od odgovornog lica podnosioca zahtjeva (ovjerena u skladu sa Uredbom)
- Izvod iz prostornog plana HBŽ za VE Škadimovac, općina Glamoč, broj: 07-01-19-159/23 od 14.11.2023. godine.

Kako u skladu sa članom 40. i 70.  Zakona o zaštiti okoliša („Službene novine Federacije BiH“, broj 15/21), nadležno ministarstvo  treba da osigura učešće javnosti u postupcima prethodne procjene uticaja na okoliš, dokumentaciju smo radi upoznavanja sa namjeravanim zahvatom i davanja primjedbi i sugestija,dana 09.02.2024. godine, dostavili zainteresiranim subjektima: 

· Federalnom ministarstvu kulture i sporta - Zavod za zaštitu spomenika,

· Federalnom ministarstvu zdravstva, 
· Zavodu  za  javno  zdravstvo  Županije  Hercegbosanske,
· Ministarstvu graditeljstva, obnove, prostornog uređenja i zaštite okoliša HBŽ,
· Ministarstvu za prostorno uređenje, građevinarstvo i ekologiju Republike Srpske,
· Opštini Glamoč – Služba za opštu upravu, društvene djelatnosti, stručne i zajedničke poslove (obavijestiti MZ i NVO) i Služba za stambeno – komunalne poslove, obnovu i razvoj, geodetske i imovinsko-pravne poslove i katastar nekretnina (zaštita okoliša),

Pored toga, navedenim subjektima i svoj drugoj zainteresiranoj javnosti osiguran je besplatan uvid u dokumentaciju priloženu uz taj zahtjev postavljanjem zahtjeva na web stranicu Federalnog ministarstva okoliša i turizma, dana 09.02.2024 godine. U tom cilju osigurano je da navedeni subjekti dostave svoja mišljenja Ministarstvu u roku od 30 (trideset) dana od dana objavljivanja na web stranici.
Dana 12.03.2024. godine zaprimljeno je sljedeće mišljenje:
· Stručno mišljenje o utjecaju na kulturno – historijsko naslijeđe predmetnog projekta, pod brojem: 07-36-4-1157-1/24 A.T. od 08.03.2023 godine, u kojem je navedeno da Zavod za zaštitu spomenika FBIH “daje pozitivno stručno mišljenje iz aspekta zaštite kulturno-historijskog naslijeđa za projekat izgradnje vjetroelektrane Škadimovac, 110 MW, Općina Glamoč.”
Dana 13.03.2024. godine zaprimljeno je mišljenje Ministarstva za prostorno uređenje, građevinarstvo i ekologiju Republike Srpske, broj: 15.4.1-052-1320/24 od 11.03.2024. godine u kojem je između ostaloga navedeno u bitnom: 
„Po uvidu u dostavljenu dokumentaciju, Ministarstvo za prostorno uređenje, građevinarstvo i ekologiju, je u skladu sa članom 77. Zakona o zaštiti životne sredine (Službeni glasnik Republike Srpske, broj: 71/12, 79/15 i 70/20), pokrenuo postupak javnog uvida u Republici Srpskoj i obavijestilo zainteresovanu javnost o dostavljenoj dokumentaciji, postavljanjem Obavještenja na svojoj internet stranici.
Također, s obzirom da je riječ o projektu planiranom na teritoriji općine Glamoč, tačnije istočno od Glamočkog polja, na planonskom predijelu  Hrbine i Kujača, te imajući u vidu međuentitetsku granicu između Federacije Bosne i Hercegovine i Republike Srpske (Opštine Šipovo i Kupres), Ministarstvo je obavijestilo opštine Šipovo iKupres o planiranim aktivnostima na području općine Glamoč, te pozvalo iste da izvrše uvid u predmetnu dokumenatciju i da Ministarstvu dostave svoje mišljenje o mogućem uticaju predmetnog projekta na elemente životne sredine općina Šipovo i Kupres.

Dana 11.03.2024 godine Ministarstvo za prostorno uređenje, građevinarstvo i ekologiju je zaprimilo mišljenja općina Kupres i Šipovo u kojima se navodi da nema prepreka od strane navedenih općina za nastavak predmetnog postupka, te da nosilac projekta treba da primjeni sve neophodne mjere sprječavanja, smanjenja ili uklanjanja negativnog uticaja na životnu sredinu u toku izgradnje, rada i eventualnog prestanka rada predmetne vjetroelektrane.

Imajući u vidu sve naprijed navedeno, dostavljena mišljenja, te činjenicu da u toku javnog uvida nije bilo primjedbi zainteresovane javnosti na dostavljenu dokumentaciju, Ministarstvo za prostorno uređenje, građevinarstvo i ekologiju Republike Srpske konstatuje da nema  primjedbi na dokumentaciju dostavljenu uz zahtjev za prethodnu procjenu utjecaja na životnu sredinu za projekat izgradnje vjetroelektrane Škadimovac, 110 MW, u opštini Glamoč, koji je Federalnom ministarstvu okoliša i turizma podnio nosilac projekta „RWP VITOROG“ d.o.o., Banja Luka.“
Sve argumentovane primjedbe zainteresiranih subjekata ugrađene su u dispozitiv ovog rješenja u tački 3. Mjere zaštite okoliša.
Nacrt rješenja o prethodnoj procjeni uticaja na okoliš za Projekat izgradnje Vjetroelektrane Škadimovac, snage 110 MW, općina Glamoč – da nije potrebno dalje provođenje procjene uticaja na okoliš putem izrade studije uticaja na okoliš, je postavljeno na web stranicu Federalnog ministarstva okoliša i turizma dana 05.04.2024. godine gdje se daje javnosti rok od 8 dana za dostavu mišljenja sugestija i primjedbi.

Do dana izdavanja ovog rješenja su zaprimljeni sljedeći komentari i primjedbe na nacrt predmetnog rješenja od strane: 
Tačka 1. ovog rješenja zasnovana je na tome da je ovo Ministarstvo u skladu sa članom 71. Zakona o zaštiti okoliša, ocijenilo na osnovu dostavljene dokumentacije i mišljenja nadležnih organa, a prema kriterijima iz Priloga IV. Uredbe, da planirani projekat neće imati značajan negativan uticaj na okoliš, te zbog toga nije potrebno provoditi postupak procjene uticaj na okoliš.
Tačka 2. ovog rješenja, propisana je u skladu sa članom 7. stav (2) Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš, kojim je propisan sadržaj rješenja.

Tačka 3. ovog rješenja, propisana je u skladu sa članom 7. stav (3) Uredbe o projektima za koje je obavezna procjena uticaja na okoliš i projektima za koje se odlučuje o potrebi procjene uticaja na okoliš, kojim je propisano da rješenje o prethodnoj procjeni uticaja na okoliš, na osnovu provedenog postupka prethodne procjene uticaja na okoliš, može sadržavati i mjere zaštite okoliša. 

Tačka 5. ovog rješenja, propisana je u skladu sa članovima iz poglavlja IX Zakona o zaštiti okoliša.
Tačka 6. upućuje investitora na dalje postupanje u pribavljanju neophodnih saglasnosti i dozvola
Tačkom 7. daje se tumačenje da za predmetni projekat nije potrebno pribaviti okolišnu dozvolu.
Tačka 8. ovog rješenja, propisana je u skladu sa članom 84. Zakona o zaštiti okoliša gdje su propisane opšte obaveze operatora u vezi sa zaštitom okoliša, a koji se trebaju ispuniti tokom izgradnje, rada, održavanja i prestanka rada pogona  i postrojenja.
Tačka 9. ovog rješenje definiše nadležnost za inspekcijski nadzor prema ovom rješenju.
Tačka 10. ovog rješenja propisana je u skladu načelima i obavezama propisanim Zakonom o upravljanju otpadom („Službene novine Federacije BiH“, broj: 33/03, 72/09 i 92/17) i Pravilnikom o upravljanju otpadnim uljima ("Službene novine Federacije BiH", broj: 94/21).
Tačkom 11. Definisani su uslovi važenja ovog Rješenja.
Izrada studije nije potrebna iz razloga što se navedena aktivnost ne nalazi u Prilogu I Uredbe o projektima za koja je obavezna procjena utjecaja na okoliš i projektima za koje se odlučuje o potrebi procjene utjecaja na okoliš („Službene novine Federacije BiH“ broj: 51/21, 33/22 i 104/22), obzirom na lokaciju projekta, obilježja i moguće uticaje projekta, a koji su sadržani u zahtjevu dostavljenom na propisanom obrascu, potom uzimajući u obzir kriterije iz Priloga IV. Uredbe, te uzimajući u obzir zaprimljena mišljenja javnosti i nadležnih organa, ovo Ministarstvo smatra da uz primjenu postojećih relevantnih propisa iz područja zaštite okoliša, te primjenom mjera iz tačke 3. dispozitiva,  predmetni projekat neće imati značajan uticaj na okoliš.
Polazeći od izloženog činjeničnog stanja i izvršene ocjene izvedenih dokaza, a na osnovu člana 71. Zakona i člana 7. stav (1) tačka a) i stava (3) Uredbe, riješeno je kao u dispozitivu ovog Rješenja.

Uputa o pravnom lijeku: Ovo rješenje je konačno u upravnom postupku i protiv njega nije dopuštena žalba, ali se može pokrenuti upravni spor tužbom pred Kantonalnim sudom u Sarajevu u roku od 30 dana od dana prijema ovog rješenja. Tužba se podnosi u dva istovjetna primjerka i sudu se dostavlja neposredno ili mu se šalje preporučeno poštom. Uz tužbu se prilaže ovo rješenje u originalu ili prepisu.

                                                                                                        M I N I S T R I C A
                                                                                                         dr. sc. Nasiha Pozder
Dostaviti:

1.„RWP VITOROG” d.o.o. Banja Luka, Oštrin Brijeg 24, 80 230 Glamoč,
2. Ministarstvo graditeljstva, obnove, prostornog uređenja i zaštite okoliša HBŽ/K, Stjepana II. Kotromanića bb, 80101 Livno,


3.OPĆINA GLAMOČ, Nikole Bojinovića 66, 80 230 Glamoč,

4. Služba za opštu upravu, društvene djelatnosti, stručne i zajedničke poslove (obavijestiti MZ i NVO) općine Glamoč

5. Služba za stambeno – komunalne poslove, obnovu i razvoj, geodetske i imovinsko-pravne poslove i katastar nekretnina (zaštita okoliša) općine Glamoč
6.Federalno  ministarstvo  kulture i sporta, Zavod za zaštitu spomenika, Ul. Obala Maka Dizdara 2, 71 000 Sarajevo,
7.Federalno ministarstvo zdravstva, Titova 9, 71 000 Sarajevo,

8.ZAVOD  ZA  JAVNO  ZDRAVSTVO  ŽUPANIJE  HERCEGBOSANSKE, Trg domovinskog rata 5 , 80 101 Livno,
9.Ministarstvo za prostorno uređenje, građevinarstvo i ekologiju Republike Srpske, Trg Republike Srpske br 1, 78 000 Banja Luka,

10.Federalna uprava za inspekcijske poslove, Fehima ef. Čurčića 6, 71000 Sarajevo,
11.Sektor okolišnih dozvola, procjenu utjecaja na okoliš, registar i čiste tehnologije,
12.Arhiva

